Die AGF brasendiert:

Hallo liewe Leser vumm Gebabbelheft,

meer fréen uns, dass merr widder mool e Hefdel mit palzer Texte uff die Baa
gschdellt hann. Dess werrd jo immer schwierischer, weil die Schreiwerei halt
nit jedem liggt unn so wennisch Beidradg bei uns oidreffen. Die meischde
junge Leit babblen fascht bloR noch hochdeitsch unn die annre hédnn entwedder
nix zu sage odder awwer kann Bock druff, mool was uff Palzisch zu browiere.
Dass unser Schbrooch die Bach nunner geht merkt merr jo schunn allaa do dra,
dass sich so viel Leit drum bemiehen, sie zu erhalde. Dodra sieht merr, dasses
schunn arg needisch iss. Do falle merr grad e paar Beischbiele oi:

De Dogder Poscht hott jo vor 10 Johr schunn dess Palzer Werrderbuch mit 6
Band ferrdisch gschdellt, dess die Bayrische Akademie der Wissenschaft 1913
agfange unn die Maanzer Akademie 1997 abgschlosse hot. Pélzisch iss
konserviert unn vielleischt gibt’s in 100 Johr an de Uni enn Schdudiegang in
Pfélzisch - so wie heit Altgriechisch odder Laddein.

\or korzem hott misch de Dr. Drenda vunn de Uni Maénz - Inschdituut ferr
gschichtlischie Landeskunde ausgewéhlt, beim Werrdersuche mitzuhelfe. Der
kannt unser Gebabbelheft unn will Flomerschemm in soin linksrhoinische
Dialektatlas uffnemme.

Iwwer 100 Frooge mit Bilder waren in dere Unnersuchung zu beantworte. Do
waren ah ganz knifflische debei - wie: Wie h&allt Noochgeburt beim Vieh ???
Dess hott kédnner vunn uns saage kénne, blof3 de Herr Mohr hott e Antwort
noch gewisst: "Dracht" hott merr als dodezu gsaat.

Do hott sisch sogar de Dogder Drenda gewunnert, dass merr dess rausgfunne
hann unn dass merr noch so viel, fascht ausgschdorwene Ausdrigg ausgegraawe
hann.

Noch enn Beweis: E Schilerin vumm Karo-Gymnasium hott e Facharbeit
zum Thema " Ist der Pfalzer Dialekt vom Aussterben bedroht ?** schreiwe solle.
Sie hott misch gfroogt, ob isch ihr do e bissel wass dezu sage kannt.

Dess weer jo an sich e ganz normalie Sach, awwer der Hinnergrund iss, dass
die Lehrerin sie ausgewahlt hott, weil se gheert hott, bei ihr dehddm deht jo 1



noch palzisch gebabbelt werre. Na sowas. Dess hdalt, dass alle annre
Abituriende in "hochdeitsche Haushalte™ uffwachsen. Unser pélzer Madel iss
sozusage enn Exot in ehre Klass.

Awwer dess Hochdeitsche iss ah nimmie dess, wasses mool war. Dialekt iss
verpoont, blol3 noch englische Werrder sinn "in". Alles werrd uff englisch
ausgedriggt unn meischdens schdimmen die Bezeichnunge garnit. De "Airbag”
iss jo gar ké&nn zsammegegrumpelte Luftsack, do iss ndmlisch gar k& Luft,
sondern e gfehrlisches Gas drinn, awwer Airbag klingt halt viel harmloser.

Die Auskunft bei de Bahn muss naddierlisch "Service-point™ haalie, annerscht
dehts merrs jo nit verschdehe.

Isch sag blooR dess Schdischwort: "Videorecorder programmiere”. Dess iss heit
e Wissenschaft ferr sisch - do kammer leicht enn "Error" mache unn dodebei
enn Horror grigge.

Frieher hott merr &fach soi Zeig zum Veschbre mitgenumme, heit braucht merr
am "Weekend" zum "Outdoor-Event" soi "Equipment"”. Do hott merr &fach soi
Thermoskann oigepackt, wozu merr jo heit "Coffee to go™ sage muss. Wer in
die Inneschdadt will, der kann nit &fach middem Pendelbus fahre, n&, der muss
de "Bus-shuttle” benutze.

Vunn Wellness unn Co. will isch erscht garnit afange, vunn wége "walking”
unn "relaxe"unn "antiaging™ unn so’n Kram..

Im Internet kummen dauernd "emails™ mit "newsletter" vunn allemdgliche
"Webmasters". Do isses als grad erholsam, wann die Fraa Bischer, die
Referentin vunn unserm OB Wieder, vunn de Schadtverwaltung Frankedahl enn
hundsgewahnlische "Burgerbrief” als elektronisches Rundschreiwe verschickt.

Wann im Theater-Alte-Werkstatt de Mundartpreis verliehe werrd, k&nnt merr
doch genausogut ah "Dialect-Theater-Award™ dezu sage - dess weer doch echt
"cool".

Do hab isch grad im Internet so enn schadne bassende Satz dezu gfunne:
"Erstmals wird in diesem Jahr der Open Source Best Practice Award verliehen,
mit dem vorbildliche Case Studies und Success Stories zum Einsatz von Open
Source Software ausgezeichnet werden."

Ja, do iss jo alles demit gsaat unn jeder waal} Bescheid - wass will de Mensch
noch mah.

Demnegscht sagt merr zu de Butzfraa "Environment Improvement Technician™,
zum Tankwart "Petroleum Transfer Engineer”, zum Kantinehelfer "Education
Centre Nourishment Production Assistant™, zum Fenschterbutzer "Waste
Removal Engineer”, zum Kondroll66r "Mystery Fair Visitor”, zum Mdllfahrer
"Waste Removal Engineer” unn zum AGF-Owwerverhandlungsfiehrer Rainer
Hannemann sage merr dann "Head of Verbal Communications".

Wann awwer dann enn Méaaschder enn "Bachelor” iss - was jo in Inseider-
kreise "Batschela™ ausgschbroche werrd, dann wollen alle FuRballveroine
"Deitsche Béatscheler" werre - unn dess klingt jo dann schunn widder verdammt
guud palzisch. *** |t's time to talk - gell ??

Die Worschtsuppverlangerung

In de schlechde Kriegs- unn Noochkriegsjohre war e gudi Metzelsupp e ganz
wertvolli Abwechslung unn e Uffbesserung im Schpeiseplan.

So ab Oktower hann die Baure all gschlacht. De Eppstaner Hoffmann war
domols en dorfbekannte ,,Adventsmetzger“. Als Buu bin isch als mit emm
Bleschkannsche zum Worschtsupphole gschickt worre. Domols, in de
Eppsténerschdrof3 isch war mit dner ganz alde Fraa unnerwegs sinn merr glei
am Hofedoor ageknewwert worre :* ach godd, jetzert kummen ehr aa noch®.
Sie hott die Hand uwwerm Kopp zusamme gschlache, holt enn Wasserdamer.
Losst den fascht voll laafe unn schitt des ganze Wasser in de Worschtkessel.
Wie se dann kraftisch drinn rumriehrt mit re grof3e Holzkell nimmt de Metzger
Hoffmann ehr de L6ffel ab unn schickt se fort, Ebbes zu hole. Als die Fraa ford
war, schdischt er mit &ner grol3e Fleeschgawwel mehrmols in die kochende
Werscht, riehrt kraftisch drin rum unn sescht zu mer: so, Buu, jetzert iss es
widder e rischtischi Worschtsupp.

Bosch

Kinnerschdreische in de Kriegszeit

In de Kriegsjohre 1939-1945 mit denne viele
Bombeagriff hots owends unn nachts e schdrengi
,»Vverdunklungspflicht* gewwe. K&
SchdroBeladdarn, ka Lischd in de Fenschder
noch aulRe, k& uffenes Feier, unn die wennische
Autos hann mit klane Lischdschlitze an de
Schoiwerfer nachts fahre misse. Alle
Fenschderlaade - moderne Rollos hots noch nit
gewwe - hann zu soi misse unn abgedunkelt.
Schdockdunkel wars iwwerall im Dorf.

Mer Buuwe hann dann die
,,Fenschderlademannscher, die zum
Feschtmache funn de Fenschderladde waren,
uffgschdellt, im 2. Schdock sogar mit emm lange
Schdecke.

Morjens, wann die Leit die L&&de uffmache unn
feschdmache wollten, sinn se net an die ,,Lademannscher* drakumme. Die Arm
waren zu korz, weil die ,,Lademénnscher* hinner de Ladefliggel verschdeckt
waren.

Koppschittle, Radselroode! Wer hott sich den Ufuch ausgedenkt? De Verdacht
fiel nadierlisch uff die Kafruse vunn Owwer- unn vumm Unnerdorf.

Mer Buuwe hann uns also widder ebbes neues eifalle losse misse.

Liewe Leser unn Freunde
vumm Flomerschummer Gebabbelheft,
die AGF bedankt sisch widder ganz herzlisch ferr die Schbende,

die nooch dem letschde Heft bei uns oigange sinn.

Naddierlisch iss die AGF weiterhie dankbar ferr jedie Unnerschditzung -
ferr”s Gebabbel-Heft unn ah ferr alle annre zukinfdische Brojegte.

Unser Schbende-Oinehmereie sinn:
AGF: Sparkasse Rhein-Haardt

BLZ: 54651240 - Konto Nr. 240030106
Rainer Hannemann, Leiniger Str. 12, Eppstein
Christl + Rolf Mdller, Handelstr. 3, Eppstein
Ursula Lutz, Freinsheimer Str. 104, Flomersheim
Michael Gaida, An den Pflanzgérten 13, Flomersheim
Helge + Walter Rupp, Freinsheimer Str. 107, Flomersheim

——S—m——
Die Leesung vumm Ré&dsel Nr. 17 war:

FLOMERSCHUMMER GRUMMBEERE
Am 13. Abril hott die Gliicksfee Birgit Bruder
bei de AGF-Sitzung die Gewinner gezoge:

3. Breis: Michael Gaida - 1 Flasch Woi unn e Ti-Shoort
2. Breis: Jurgen Bracht aus Derkem - 1 Flasch Woi unn e Diseiner-Grawatt
1. Breis: Dietmar Franz aus Hanhofe - Kaffeemaschien

S . N -

Die Leesung ferr dess neie Radsel bidde bei
Rupp, Freinsheimer Str. 107 bis Ende Januar 2009 oischmeilRe.

Druxksfehler sinn beabsischdischt unn exdra zur Unnerhaldung
oigebaut. Wer @hner findt, der derfen behalde.

Beidraag ferr Nr. 19 bidde abgewwe bei Rupp, Fransemer Str. 107
Flomerschumm im November 2008

